ԱՄՓՈՓԱԹԵՐԹ
«ՀԻԴՐՈՕԴԵՐԵՎՈՒԹԱԲԱՆԱԿԱՆ ԳՈՐԾՈՒՆԵՈՒԹՅԱՆ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ
 ՆԱԽԱԳԾԻ
	1. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	18.03. 2021թ.


	
	     N 01/11-4/4012

	1. Առաջարկում ենք ռեեստրի ստեղծման և վարման, տեղեկատվություն արտադրողների պետական հաշվառման հետ կապված աշխատանքներն իրականացնել լիազոր մարմնին՝ ՀՀ շրջակա միջավայրի նախարարությանը, ՀՀ պետական բյուջեով հատկացված միջոցների հաշվին:
	Ընդունվել է։

	2. ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ
	16. 03. 2021 թ.


	
	     N 01/01.4/1242

	1. Առաջարկություններ և առարկություններ չունի

	Ընդունվել է։

	3. ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	23.03. 2021թ.


	
	N ՊՆ510/1475


	1. Նախագծի վերաբերյալ դիտողություններ չունենք, միաժամանակ գտնում ենք, որ «Հիդրոօդերևութաբանական գործունեության մասին» օրենքն ընդհանուր առմամբ ամբողջական վերանայման կարիք ունի, որի կապակցությամբ առաջարկում ենք քննարկման առարկա դարձնել նաև նոր օրենքի մշակման նպատակով միջգերատեսչական աշխատանքային խումբ ստեղծելու հարցը:
	Ընդունվել է։

	 4. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	12. 03. 2021 թ.


	
	       N 01/3074

	1. Իր իրավասությունների շրջանակում նկատառումներ չունի։
	Ընդունվել է

	 5. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	19. 04. 2021 թ.


	
	         N 9685

	 1.«Հիդրոօդերևութաբանական գործունեության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածով նախատեսվում է «Հիդրոօդերևութաբանական գործունեության մասին» օրենքի 2-րդ հոդվածում լրացնել նոր պարբերություն: 
Սույն հոդվածի հետ կապված հայտնում ենք, որ անհրաժեշտ է հստակ նշել, թե օրենքի 2-րդ հոդվածի, որ մասում է նախատեսվում լրացնել հիշյալ նոր պարբերությունը:
2. Նախագծի 4-րդ հոդվածով «Հիդրոօդերևութաբանական գործունեության մասին» օրենքում լրացվող նոր 12.1 հոդվածի ձևակերպումն առաջարկում ենք խմբագրել՝ նկատի ունենալով, որ միտքն անհասկանալի է:
Հիշյալ հոդվածի պարբերություններն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:
3. Նախագծի 4-րդ հոդվածով լրացվող օրենքի 12.1 հոդվածի 2-րդ պարբերությունում նշված «զորքեր» բառն անհրաժեշտ է փոխարինել «զորքերը,» բառով և կետադրական նշանով:
4. Նախագծի 2-րդ հոդվածով նախատեսվում է «Հիդրոօդերևութաբանական գործունեության մասին» օրենքի 10-րդ հոդվածը լրացնել «դ» ենթակետով, համաձայն որի՝ Հայաստանի Հանրապետությունում հիդրոօդերևութաբանական գործունեության ընդհանուր պետական կառավարումն իրականացնում է Հայաստանի Հանրապետության կառավարությունը, որը սահմանում է պետական ռեեստրի վարման կարգը:
Հաշվի առնելով վերոգրյալը՝ առաջարկում ենք հիշյալ օրենքի նախագծում նախատեսել անցումային դրույթներ, որոնցով հստակ կնախատեսվեն վերոնշյալ ենթաօրենսդրական նորմատիվ իրավական ակտերը և դրանց ընդունման ժամկետները՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 5-րդ մասի 2-րդ կետի պահանջները, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ  իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում է նաև` ենթաօրենսդրական նորմատիվ  իրավական ակտի ընդունման նախատեսվող ժամկետը:
	Ընդունվել է

	6.ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	21. 06.2021 թ.


	
	         N 20370

	1.     Անհրաժեշտ է սահմանել «Հիդրոօդերևութաբանական երևույթների և պրոցեսների վերաբերյալ տեղեկատվություն արտադրող» հասկացությունը:

	        Չի ընդունվել
 «Հիդրոօդերևութաբանական երևույթների և պրոցեսների վերաբերյալ տեղեկատվություն արտադրող» հասկացությունը Հիդրոօդերևութաբանական գործունեության մասին օրենքի (այսուհետ՝ Օրենք) 5-րդ հոդվածով արդեն իսկ սահմանված է (հիդրոօդերևութաբանական երևույթների և պրոցեսների վերաբերյալ տեղեկատվություն արտադրողներն են մասնագիտացված ազգային և օտարերկրյա հիդրոօդերևութաբանական մարմիններն ու ծառայությունները), ինչն էլ հղման տեսքով արտացոլվել է նախագծի 1-ին հոդվածով։


	2. Անհրաժեշտ է հստակեցնել նախագծի 1-ին հոդվածում տեղ գտած «պետական ռեեստր» ձևակերպումը, քանի որ հասկանալի չէ, թե խոսքն ի՞նչ բնույթի տվյալների մասին է և/կամ արդյո՞ք վերջիններիս վերաբերյալ «տվյալները» հասանելի և առկա չեն՝ հաշվի առնելով «տեղեկատվություն արտադրողների» բնույթը (օրինակ՝ ազգային մարմիններ և ծառայություններ): Բացի այդ, հասկանալի չէ՝ արդյո՞ք տվյալ հասկացությունը վերաբերվում է միայն տեղեկատվություն արտադրողներին, թե նրանում նաև պետք է ընդգրկվեն վերջիններիս կողմից կատարված աշխատանքների և մատուցած ծառայությունների վերաբերյալ տեղեկությունները (ելնելով նախագծի հոդված 4-ով առաջարկվող և նոր  12.1 հոդվածի 1-ին մասով ներկայացվող բովանդակությունից):


	Չի ընդունվել
 Տեղեկատվության ծավալի, տեսակի տեղեկատվություն արտադրողի, նրա կատարած աշխատանքի, մատուցված ծառայության ռեեստրում ընդգրկվող տվյալների, դրանց ընդգրկման կարգի վերաբերյալ կարգավորումները կապահովվի  կառավարության համապատասխան որոշմամբ։



	3.Անհրաժեշտ է սահմանել, թե ի՞նչ ռեեստրի մասին է խոսքը նախագծի հոդված 2-ում, ինչպես նաև, թե ո՞վ է մշակելու վերոնշյալ կարգը: Առաջարկում ենք ամբողջությամբ նշել ռեեստրի անվանումը:

	Չի ընդունվել
Նախագծի հոդված 2-ում խոսքը գնում է նախագծի 1-ին հոդվածով Օրենքի հասկացություններում լրացվող պետական ռեեստրի մասին և հավելյալ հստակեցման կարիք չկա, քանի որ Օրենքում այլ ռեեստրի վերաբերյալ կարգավորումներ առկա չեն։ Ինչ վերաբերում է ռեեստրի վարման կարգը մշակելուն, ապա այն Օրենքի կարգավորման առարկա չէ, կարգը սահմանելու է Կառավարությունը, ռեեստրը վարելու է լիազոր մարմինը, ինչն էլ նախագծով նախատեսված է։

	[bookmark: _Hlk79762805]7. ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	21. 06. 2021 թ.


	
	       N 20370

	Նախագծով առաջարկվում է ստեղծել օդերևութաբանության և եղանակի կանխատեսման բնագավառում ծառայություններ մատուցող ֆիզիկական և իրավաբանական անձանց ռեեստր, որը պետք է պարունակի նշված ոլորտում տեղեկատվություն արտադրողների վերաբերյալ տվյալներ: Մինչդեռ, նախագծում բացահայտված չէ, թե ինչպիսի և ինչ ծավալի տվյալների մասին է խոսքը, ինչը խնդրահարույց է իրավական որոշակիության սահմանադրական սկզբունքի տեսանկյունից, ըստ որի՝ օրենքը պետք է շարադրվի բավական ճշգրտությամբ և հստակությամբ, որպեսզի հնարավորություն տա իրավաբանական և ֆիզիկական անձանց դրան համապատասխանեցնելու իրենց վարքագիծը:

	Չի ընդունվել
Հիդրոօդերևութաբանական գործունեության մասին Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ՝ նախագիծ) 2-րդ հոդվածով նախատեսված է ռեեստրի վարման կարգը հաստատելու Կառավարության իրավասությունը։ Իրավական որոշակիությունը տեղեկատվության ծավալի և տեսակի վերաբերյալ կապահովվի  կառավարության համապատասխան որոշմամբ։

	8.ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ ԱՐՁԱՆԱԳՐՈՒԹՅՈՒՆ

	03.08.2021թ.
N ԿԱ/132 
4-րդ կետ

	Տալ դրական դիրքորոշում՝ պայմանով, որ, մինչև Կառավարության նիստի քննարկմանը ներկայացնելը, Վարչապետի աշխատակազմի տարածքային զարգացման և շրջակա միջավայրի հարցերի վարչության պետ Կարեն Մուխսյանի դիտարկումներին համապատասխան կլրամշակվի որոշման նախագիծը։
	Մասամբ է ընդունվել
Պետական ռեեստրի անվանումը խմբագրվել է։

	9.ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	14.09.2021 թ.


	
	         N 02/12.23/31479

	
1. Անհրաժեշտ է հստակեցնել նախագծի 1-ին հոդվածում տեղ գտած «պետական ռեեստր» ձևակերպումը, քանի որ հասկանալի չէ, թե խոսքն ի՞նչ բնույթի տվյալների մասին է: Բացի այդ, հասկանալի չէ՝ արդյո՞ք տվյալ հասկացությունը վերաբերվում է միայն տեղեկատվություն արտադրողներին, թե նրանում նաև պետք է ընդգրկվեն վերջիններիս կողմից կատարված աշխատանքների և մատուցած ծառայությունների վերաբերյալ տեղեկությունները (ելնելով նախագծի հոդված 4-ով առաջարկվող և նոր  12.1 հոդվածի 1-ին մասով ներկայացվող բովանդակությունից):
2. Անհրաժեշտ է բովանդակային և խմբագրական տեսանկյունից նույնականացնել «պետական ռեեստրին» վերաբերելի և նախագծիտարբեր հոդվածներում առկա կարգավորումները՝ հետագա տարընթերցումներից խուսափելու համար:
3. Վերաշարադրման կարիք ունի 2-րդ հոդվածով ներկայացված «գրանցվելու ծանուցման ձևը» եզրույթը: Բացի այդ, հստակեցման կարիք ունի նաև, թե ո՞ւմ կողմից է մշակվելու վերոնշյալ հոդվածում նշված կարգը:
4. Անհասկանալի է նախագծի 5-րդ հոդվածի 4-րդ մասով ներկայացված կարգավորումը, մասնավորապես. համաձայն նախագծի 4-րդ հոդվածի՝ հիդրոօդերևութաբանական տեղեկատվություն արտադրողները ենթակա են պետական ռեեստրում գրանցման (ենթադրաբար մինչ գործունեություն սկսելը), հետևաբար հասկանալի չէ, թե տվյալ պարագայում խոսքն ի՞նչ տեղեկությունների ցանկի մասին է և ի՞նչ ընթացակարգ է սահմանված վերոնշյալ ծանուցումը չուղարկելու դեպքում: Անհրաժեշտ է լրացուցիչ քննարկել վերոնշյալ կարգավորման նպատակահարմարության հարցը: 

	Ընդունվել Է
 



	10. ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	14. 09. 2021 թ.


	
	N 02/12.23/31479

	1. Նախագծի 5-րդ հոդվածի 3-րդ և 4-րդ մասերով սահմանված դրույթները չեն բխում «Նորմատիվ իրավական ակտերի մասին» ՀՀ օրենքի 13-րդ հոդվածով՝ անցումային դրույթների համար սահմանված պահանջներից, մասնավորապես՝ հասկանալի չէ, թե որքանով են վերոնշյալ մասերը նախատեսում անցումային կարգավորումներ:


	Ընդունվել Է

